
				এই পাতাটির মুদ্রণ সংশোধন করা প্রয়োজন। 
অতএব ঐ গল্পটি সংশোধন করা কৰ্ত্তব্য — তা যদি করা হয় তাহলে শেষাংশটিই বাকি থাকে অর্থাৎ তিনি আমাকে বাসের জন্যে একটা নূতন বাড়ি দিয়েছিলেন। পৃথিবীতে অনেক পিতাই এমন কাজ করে থাকেন অতএব, এই ঘটনা আমার পক্ষে যতই প্রয়োজনীয় হোক মহর্ষির জীবনীর পক্ষে
অকিঞ্চিৎকর । ইতি ২৩ মাঘ ১৩২১ i,
তোমাদের শ্রীরবীন্দ্রনাথ ঠাকুর পুঃ পিতামহদের কীৰ্ত্তির প্রতি কালাপাহাড়ি করা যে আমার প্রকৃতিসিদ্ধ এই সংবাদটি আমার পাঠকবন্ধুরা বিশেষ আগ্রহের সঙ্গে সংগ্রহ করবেন অতএব এই বেল। এই মিথ্যাটাকে সরিয়ে ফেলা কৰ্ত্তব্য । আমার বিরুদ্ধে সত্যপ্রমাণ
যা আছে তাই এত বেশি যে সনাতনীর দলে আমার মুখ দেখাবার জো নেই– তার উপরে আর কেন ?
●●
অক্টোবর ১৯১৫
હૈં
চারু, চারটি গান পাঠাই— যদি প্রকাশের ভার নাও তবে নামকরণেরও ভার নিতে হবে ।
সত্যেন্দ্র দত্তের দুটো কবিতার তর্জমা করে একজন আমার ডেস্কের উপর রেখে গেছে— কোনোমতেই আত্মপরিচয় দিতে চায় না— সেই জন্যেই তার নাম ফঁাস করতে পারলুম না, মনে

